
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
মানসিংহ।





দ্বিজ ভারত কবিবর, বনায় তহি পর, প্রতাপ

দিনকর সাজে॥ ধ্রু॥





 যুঝে প্রতাপ আদিত্য, যুঝে প্রতাপ আদিত্য। ভাবিয়া অসার, ডাকে মার মার, সংসার সব অনিত্য॥ শিলাময়ী নামে, ছিলা তার ধামে, অভয়া যশোরেশ্বরী। পাপেতে ফিরিয়া, বসিলা রুষিয়া, তাহারে অকৃপা করি॥ বুঝিয়া অহিত, গুরু পুরাহিত, মিলে মানসিংহরাজে। লস্কর লইয়া, সত্বর হইয়া, প্রতাপ আদিত্য সাজে॥ ধূ ধূ ধম ধম, ঝাঁ ঝাঁ ঝম ঝম, দমামা দমদম বাজে। হুড় হুড় হুড় দুড় দুড় দুড় কামানে গেলো গাজে। সিন্দুর সুন্দর, মণ্ডিত মুদ্গর, ষোড়শ হলকা হাতি। পতাকা নিশান, রবিচন্দ্রবান, অযুতেক ঘোড়া সাতি॥। সুন্দর সুন্দর, নৌকা বহুতর, বায়ান্ন হাজার ঢালী। সমরে পশিয়া, অন্তরে রুষিযা, দুই দলে গালাগালি॥ ঘোড়ায় ঘোড়ায়, যুঝে পায় পায়, গজে গরে শুণ্ডে শুণ্ডে। সোয়ারে সোয়ারে, খরতলবারে, মালে মালে মুণ্ডে মুণ্ডে॥ হান হান হাকে, খেলে উড়া পাকে, পাইকে২ যুঝে। কামানের ধূমে তমঃরণ ভূমে, আত্মপর নাহি শুঝে॥ তীর শন শনি, গুলী ঠনঠনি, খাড়া ঝনঝন ঝাঁকে। মুচড়িয়া গোঁফে শুল শেল লোফে, ক্রোধে হান হান হাঁকে॥ ভালায় ফুটিয়া পড়িছে লুঠিয়া, গুলীতে মরিছে কেহ। গোলায় উড়িছে, আগুণে পুড়িছে, তীরে কেহ ছাড়েদেহ। পাতশাহি ঠাটে, কবে কেবা আঁটে, বিস্তর লস্কর মারে। বিমুখী অভয়া, কে করিবে দয়া, প্রতাপ আদিত্য হারে॥ শেষে ছিল যারা, পলাইল তারা, মানসিংহে জয় হৈল। পিঞ্জর করিয়া, পিঞ্জরে ভরিয়া, প্রতাপ

